
AMURRIOKO UDALAREN ETIKA- ETA JOKABIDE-
KODEA BERRESKURATZE- ETA ERRESILIENTZIA-
MEKANISMOAREN (MRR) FUNTSAK KUDEATZEKO

SARRERA

Funts publikoen kudeaketa orok funtsezko zutabeen artean jaso behar du printzipio
etikoetan oinarritutako kudeaketa. AMURRIOKO UDALAK konpromisoa adierazi du
estandarrik zorrotzenei eusteko arau juridiko, etiko eta moralak betetzeko orduan, bat
dator osotasun-, objektibotasun- eta zintzotasun-printzipioekin eta iruzurraren zein
ustelkeriaren aurka egingo du beti eskumenak erabiltzerakoan.

Erkidegoko erregelamenduak berariaz finkatzen du kudeaketa-agintaritzek iruzurraren
aurkako neurri eraginkor eta proportziozkoak aplikatu behar dituztela, prebentzioarekin,
hautematearekin, zuzenketarekin eta jarduketa judizialarekin lotutako alderdiak
estaltzeko. Jarduketa-eremu horretan, funtsezkoa da iruzurraren aurkako kultura bat
garatzea; alde batetik, iruzurgile potentzialak uxatzeko, eta, bestetik, kudeaketa-
agintaritzako (aurrerantzean KA) langileen eskutik ahalik eta konpromisorik handiena
lortzeko iruzurraren aurka.

KA gisa, AMURRIOKO UDALAK prozedura bat izan behar du iruzurraren aurkako neurri
eraginkor eta proportziozkoak abian jartzeko, hautemandako arriskuak aintzat hartuta.

Horregatik guztiagatik, jokabide-kode bat onetsi behar da, eta langile guztiek adierazi
behar dute, aldizka, atxikita daudela. Gainera, honako hauekin lotutako kontuak jaso
beharko ditu: interes-gatazkak, abegikortasun-politika, opariak, informazio
konfidentziala eta ustezko iruzurraren jakinarazpena, besteak beste.

Kode hau funtsezko tresna da iruzurraren arloko balio eta jokabide-irizpideak
jakinarazteko, gida gisa erabili beharreko printzipioak jasotzeko eta AMURRIOKO
UDALEKO langileen jarduera arautzeko, MRR funtsen kudeaketarekin, jarraipenarekin
eta kontrolarekin lotuta.

ZERGATIK DA BEHARREZKOA KODEA?

e FErakunde bateko langileen etika eta portaerak eragin zuzena duelako
erakundearen irudian.

¢ MRR funtsen kudeaketa, jarraipen eta kontrolaz arduratzen diren
pertsonengandik espero den portaera argitu eta mugatzen duelako.

e Balio etiko batzuk definitzea, gardentasunean, objektibotasunean eta
zorroztasunean oinarrituta, mesedegarria delako Udalaren izen onarentzat eta
ikuspegiarentzat, balio etiko horiekin bat.

e MRR funtsen kudeaketa, jarraipen eta kontrolarekin lotutako langileak
AMURRIOKO UDALEKO langileak direlako, eta horiei portaera bereziki
eredugarria eskatzen zaie, herritarren zerbitzura.

OINARRIZKO PRINTZIPIO ETIKOAK

MRR funtsen kudeaketa, jarraipen eta kontrolaz arduratzen diren langileen eguneroko
jarduerak langile publikoaren oinarrizko estatutuari buruzko legearen testu bategina
onartzen duen urriaren 30eko 5/2015 Legegintzako Errege Dekretuaren 52.-54.
artikuluetan jasotako printzipio etikoen betearazpena islatu behar du.

VI. KAPITULUA
Langile publikoen betebeharrak. Jokabide Kodea
52. artikulua. Langile publikoen betebeharrak. Jokabide Kodea.

Langile publikoek arduraz egin behar dituzte esleitutako lanak, eta interes orokorrak
zaindu behar dituzte, Konstituzioarekin eta gainerako ordenamendu juridikoarekin bat,
eta honako printzipio hauek bete beharko dituzte: objektibotasuna, osotasuna,
neutraltasuna, erantzukizuna, inpartzialtasuna, konfidentzialtasuna, zerbitzu publikorako
dedikazioa, gardentasuna, eredugarritasuna, soiltasuna, irisgarritasuna,
eraginkortasuna, zintzotasuna, kultura eta ingurumenaren sustapena eta emakume eta
gizonen arteko berdintasunaren errespetua. Horiek inspiratzen dute langile publikoen
Jokabide Kodea, hurrengo artikuluetan arautzen diren etika- eta jokabide-printzipioekin
bat.

Kapitulu honetan jasotako printzipio eta arauek gidatuko dute langile publikoen diziplina-
araubidearen interpretazio eta aplikazioa.

53. artikulua. Printzipio etikoak.

1. Langile publikoek Konstituzioa eta ordenamendu juridikoa osatzen duten
gainerako arauak errespetatuko dituzte.

2. Haien jarduketaren xedea herritarren interes orokorrak asetzea izango da, eta
gogoeta objektiboetan oinarrituko da, inpartzialtsunarekin eta interes
orokorrarekin bat, familiarekin, korporatibismoarekin eta bezeroekin lotutako
posizioetatik at, baita printzipio hori urra dezaketen beste edozeinetatik at ere.

3. Jarduketa zintzotasunaren eta fede onaren printzipioetara egokituko dute,
dagokien administrazioarekiko, baita nagusi, lankide, mendeko eta herritarrekiko
ere.

4. Haien jokabidea oinarrizko eskubideen eta askatasun publikoen errespetuan
oinarrituko da, honako hauekin lotutako diskriminazioa eragin dezaken jarduketa
oro ekiditen: jaiotza, arraza- edo etnia-jatorria, generoa, sexua, orientazio
sexuala, erlijioa, sinesmenak, iritzia, desgaitasuna, adina edo beste edozein
baldintza edo inguruabar pertsonal zein sozial.

5. Alde batera utziko dituzte interes pertsonalekin lotutako kontuak, baita lanpostu
publikoarekin interes-gatazkak eragiteko arriskua ekarri dezaketen beste
edozein jarduera pribatu edo interes ere.

Ez dute betebehar ekonomikorik izango eta ez dute esku hartuko finantza-
eragiketetan, ondare-betebeharretan edo negozio juridikoetan pertsona edo
erakundeekin, baldin eta interes-gatazkak eragin badaitezke lanpostu
publikoaren betebeharrekin.

Ez dute onartuko mesede-traturik edo justifikatu gabeko pribilegio edo abantailak
dakartzan egoerarik, pertsona fisikoen edo erakunde pribatuen eskutik.

Eraginkortasun-, ekonomia- eta efizientzia-printzipioak beteko dituzte, eta interes
orokorra asetzen dela eta erakundearen helburuak betetzen direla zainduko
dute.

Ez dute eraginik izango administrazio-izapide edo -prozeduren arintze edo
ebazpenean, bidezko arrazoirik gabe, ezta horrek pribilegio bat dakarrenean ere,
kargu publikoen titularren edo berehalako familia- edo gizarte-ingurunearen
mesederako. Halaber, ez dira hirugarrenen interesak kaltetuko.

Arduraz beteko dituzte agindutako lanak, eta, hala badagokio, epe barruan
ebatziko dituzte haien eskumeneko prozedura edo espedienteak.

Haien eskudantziak baliatuko dituzte zerbitzu publikoaren dedikazio-
printzipioarekin bat, eta baztertu egingo dituzte ez soilik hori urratzen duten
jokabideak, bai eta zerbitzu publikoen neutraltasuna arriskuan jartzen duten
gainerako guztiak ere.

Sailkatutako gaiak isilpean gordeko dituzte, baita legalki debekatuta daudenak
ere, eta beharrezko diskrezioarekin tratatuko dituzte karguagatik ezagutzen
dituzten kontuak. Gainera, ezingo dute jasotako informazioa erabili haien edo
hirugarrenen mesederako, ezta interes publikoaren kalterako ere.

artikulua. Jokabide-printzipioak.

1.

Arreta eta errespetuarekin tratatuko dituzte herritarrak, nagusiak eta gainerako
langile publikoak.

Arduraz egingo dituzte lanpostuari dagozkion lanak, finkatutako lanaldiarekin eta
ordutegiarekin bat.

Nagusien jarraibide eta agindu profesionalak beteko dituzte, betiere ez badute
ageriz urratzen ordenamendu juridikoa; kasu horretan, berehala jakinaraziko
dizkiete dagozkion ikuskaritza-organoei.

Herritarrei ezagutzeko eskubidea duten kontu edo gaien berri emango diete, eta
haien eskubideak erabiltzen eta betebeharrak betetzen lagunduko diete.

Soiltasunez administratuko dituzte baliabide eta ondasun publikoak, eta ez
dituzte erabiliko haien edo gertukoen probetxurako. Halaber, horien
kontserbazioa zaindu beharko dute.

Uko egingo diete opariei, mesedeei edo zerbitzu abantailatsuei, ohiko, gizarte-
eta kortesia-erabileretatik harago, Zigor Kodean ezarritakoari kalterik egin gabe.

7. Dokumentuen konstantzia eta iraunkortasuna bermatuko dute, hurrengo

arduradunei transmititu eta entregatzeko.

8. Eguneratuta mantenduko dituzte prestakuntza eta kualifikazioa.

9. Laneko segurtasun eta osasunari buruzko arauak beteko dituzte.

10. Nagusiei edo organo eskudunei jakinaraziko dizkiete egokitzat jotzen dituzten

proposamenak, dagokien unitatearen funtzioen garapena hobetzeko.
Horretarako, dagokion instantzia egokia sortzea aurreikusi ahal izango da,
langile publikoen edo administrarien proposamenen harrera zentralizatzeko,
zerbitzuaren eraginkortasuna hobetzeko balio badute.

11. Herritarren arreta bermatuko dute eskatutako hizkuntzan, betiere ofiziala bada

lurraldean.

Langile publikoaren oinarrizko estatutuan jasotakoa gorabehera, MRR funtsen
kudeaketa-, jarraipen- eta/edo kontrol-lanak egiten dituzten pertsonek arreta berezia
jarriko dute Etika eta Jokabide Kode hau betetzerako orduan, MRR tresnaren kargura
finantzatutako proiektuen kudeaketa-prozeduraren arlo eta fase hauetan:

1.

Dagokion arloan aplikagarria den komunitate-, nazio- eta/edo eskualde-legedia
zorrotz beteko da:

Gastuen hautagarritasuna.

Kontratazio publikoa.

Laguntza-araubideak.

Informazioa eta publizitatea.

Ingurumena.

Aukera-berdintasuna eta diskriminaziorik eza.

2. MRR tresnak finantzatutako eragiketa guztiek, izan ekintza zuzenak edo

laguntzak, koherenteak izan beharko dute hautaketa-irizpideekin.

MRR tresnaren kudeaketa, jarraipen eta kontrolarekin lotutako langile publikoek
haien funtzioak beteko dituzte gardentasunean oinarrituta; printzipio horrek
argitasuna eta egiazkotasuna inplikatzen ditu jakinarazitako informazio edo datu
oro tratatu eta zabaltzeko orduan, bai barruan, bai kanpoan. Printzipio horrek
informazio-eskaerei arduraz erantzutera behartzen du, inolaz ere konprometitu
gabe sentikortzat jo daitekeen informazioaren osotasuna, interes publikoko
arrazoiengatik.

4. Kontu handiz bete beharko dute gardentasun-printzipioa:

0 MRR tresnak finantzatutako laguntzak emateko prozesuen emaitzak
ezagutarazi eta jakinaraztean.

0 Kontratazio-prozedurak garatzean.

5. Gardentasun-printzipioa betetzeak ez du kaltetuko langile publikoek
konfidentzialtzat jotako informazioari eman behar dion erabilera zuzena,
adibidez datu pertsonalak edo enpresa zein beste erakunde batzuen
informazioa, eta ezingo dute erabili haien edo hirugarrenen onurarako, mesede-
tratuak lortzeko edo interes publikoaren kalterako.

6. Interes-gatazka egongo da langile publikoen jardun inpartzial eta objektiboa
(MRR tresnarekin lotuta) konprometituta dagoenean arrazoi familiar, afektibo,
politiko eta ekonomikoengatik edo beste edozeinengatik, finantzatutako jarduketen
onuradunekin. Interes-gatazkak sortzen dira langile publikoak aukera duenean bere
interes pribatuak betebehar profesionalen gainetik jartzeko. Kontu handiz ibili
beharko dute, interes-gatazkarik ez sortzeko “kontratazio” eta “laguntza publikoen
emakida” prozedurekin lotutako langileen artean, MRR tresnak finantzatutako
eragiketetan.

a) Kontratazio publikoa.
- Interes-gatazka arriskuren bat identifikatzean, honako hauek egingo dituzte:
[0 Gertakariak aztertu inplikatutako pertsonarekin, egoera argitzeko.
0 Pertsona hori kontratazio-prozeduratik baztertu.
0 Hala badagokio, prozedura bertan behera utzi.
- Arachne tresna erabili ahal izango da interes-gatazka arriskua izan dezaketen
proiektuak hautemateko, eta kontratazioaren arloko “bandera gorriak” kontuan hartu

beharko dira.

- Interes-gatazkaren bat gertatzen bada, zigorren arloko lege-araudia aplikatuko da.

b) Laguntza publikoak.

- MRR tresnak finantzatutako laguntzen hautaketa-, emakida- eta kontrol-
prozesuetan parte hartzen duten langile publikoek baztertu egingo dituzte interes
pertsonalarekin lotutako kontuak.

- Interes-gatazkaren bat gertatzen bada, zigorren arloko lege-araudia aplikatuko da.

7. Arretak, opariak, zerbitzuak eta eskuzabaltasunak. Zigor Kodean ezarritakoari
kalterik egin gabe, KAko langileek uko egingo diete arreta, opari, zerbitzu edo
eskuzabaltasunei, gizarte- eta kortesia-erabilerak gainditzeagatik haien
eskumenen erabilera egokia baldintza badezakete.

USTEZKO IRUZUR-JARDUKETAK JAKINARAZTEKO ESKAKIZUNAK
1. Ustezko iruzur-jarduketak jakinarazteko bidea
Kanal espezifiko eta formalizatuek, agintaritza eskudunei jakinarazteko iruzurra edo

irregulartasuna eragin dezaketen gertakariak Europako funtsekin finantzatutako
eragiketa eta proiektuekin lotuta, gertakari horien berri duten pertsonei erraztu egiten

diete informazio horren berri ematea, erakunde eskudunak gertakari horiek aztertu edo
egiaztatzeko, eta, hala badagokio, legean finkatutako prozedurak izapidetzeko, kasuan
kasuko erantzukizunak eskatzeko.

Araudiak Iruzurraren Aurkako Koordinazio Zerbitzu Nazionalari egozten dizkion funtzio
eta eskumenak aintzat hartuta, eta erakundeak komunikazio-kanal ofizial bat prestatu
duela ere agintaritza eskudunei Europar Batasunaren finantza-interesen iruzurraren
aurkako borrokarekin lotutako informazio oro emateko, kanal hori finkatzen da
komunikazio-kanal espezifiko gisa.

Alde horretatik, iruzurra eragin dezaketen gertakarien jakinarazpen oro zuzenean
bidaliko zaio Iruzurraren Aurkako Koordinazio Zerbitzu Nazionalari, webgune honetan:

http://www.igae.pap.minhafp.gob.es/sitios/igae/es-ES/Paginas/Denan.aspx

Halaber, ezin badira erabili aipatutako bitarteko elektronikoak, gertakariak paperez
jakinarazi ahal izango dira, dokumentazioa gutun-azal itxi batean bidaltzen posta-helbide
honetara:

Iruzurraren Aurkako Koordinazio Zerbitzu Nazionala
Estatuko Administrazioaren Kontu Hartzailetza Orokorra
Ogasun eta Funtzio Publikoaren Ministerioa
Maria de Molina kalea 50, 12. solairua. 28006 — Madril

2. Ustezko iruzur-jarduketak jakinarazteko eskakizunak

Bidalitako informazioak gertakarien deskripzioa jaso beharko du, ahalik eta modu zehatz
eta xeheenean, ahal izanez gero, honako hauek identifikatzen: parte hartu duten
pertsonak; ustezko irregulartasun edo iruzurrak eragindako negozio, deialdi, tresna edo
espedienteak; gertakarien data zehatza edo gutxi gorabeherakoa; eragindako funtsa;
laguntzak kudeatu dituen organo edo erakundea; eta, horrez gain, hala badagokio,
informazioa jaso duten organo eta erakundeak.

Halaber, froga-dokumentazio edo -elementuak ere aurkeztu beharko dira, jakinarazitako
gertakariak egiaztatzea eta horren harira dagozkion jarduketak egitea errazteko.

Informazioa bidaltzen duen pertsonak IFZarekin eta izen-abizenekin identifikatu beharko
du, eta, halaber, helbide elektroniko bat adierazi beharko du, eta, ez badu, posta-helbide
bat, lruzurraren Aurkako Koordinazio Zerbitzu Nazionala harekin harremanetan jartzeko.

Iruzurraren Aurkako Koordinazio Zerbitzu Nazionalari informazioa paperez bidaltzean,
informatzailearen identifikazio-datuak jaso beharko dira, dagokion sinadurarekin.

Informazioa jakinarazi duen pertsonak aurkakoa eskatu ezean, lruzurraren Aurkako
Koordinazio Zerbitzu Nazionalak konfidentzialtasun osoarekin tratatuko du haren
nortasuna, eta ez zaio inori jakinaraziko.

KODEAREKIN LOTUTAKO ERANTZUKIZUNAK

Etika eta Jokabide Kode honen printzipioak ulertu eta betetzea MRR programaren
kudeaketa-, jarraipen- eta/edo kontrol-funtzioez arduratzen diren pertsona guztien
erantzukizuna da.

Hala ere, komenigarria da erantzukizun espezifiko batzuk argitu eta zehaztea, lanbide-
profilen arabera.

Langile guztiek betebehar hauek dituzte:

- Kodean jasotakoa irakurri eta betetzea.

- Hura hedatzen laguntzea lan-ingurunean, kolaboratzaileekin, hornitzaileekin,
laguntzen onuradunekin eta MRR arloan KArekin lan egiten duen beste
edozeinekin.

Udal-teknikariek, aurrekoez gain, betebehar hauek dituzte:

- Kodeari begira planteatzen diren zalantzak argitzen laguntzea.
- Betetzeko orduan eredugarriak izatea.

Herritartasun-, antolakuntza- eta lurralde-arloetako arduradunek, langile guztiei eta udal-
teknikariei dagokienez gain, MRR tresnarekin lotutako langile guztiek kodea ezagutzea
sustatzeko erantzukizuna dute, baita kodea zaindu eta haren aginduak betetzeko
betebeharra ere.

EZ BETETZEAREN ONDORIOAK

Ez bada kodea betetzen, inguruabarren arabera egokitzat jotzen diren neurriak hartuko
dira.



